
॥ஶ்ரீகுலகுண்ட³லீகவசஸ்தோத்ரம் அத²வா கந்த³வாஸினீகவசம் ॥

॥ஶ்ரீகுலகுண்ட³லீகவசஸ்தோத்ரம் அத²வா கந்த³வாஸினீகவசம் ॥
॥ஶ்ரீக³ணேஶாய நம: ॥
॥ஶ்ரீஉமாமஹேஶ்வராப்⁴யாம் நம: ॥
॥ஶ்ரீகு³ரவே நம: ॥
ஆனந்த³பை⁴ரவீ உவாச ।
அத²வக்ஷ்யே மஹாதே³வ குண்ட³லீகவசம் ஶுப⁴ம் ।
பரமானந்த³த³ம்ஸித்³த⁴ம்ஸித்³த⁴வ்ரு’ந்த³னிஷேவிதம் ॥ 1॥
யத்க்ரு’த்வா யோகி³ன:ஸர்வே த⁴ர்மாத⁴ர்மப்ரத³ர்ஶகா: ।
ஜ்ஞானினோ மானினோ த⁴ர்மான் விசரந்தி யதா²மரா: ॥ 2॥
ஸித்³த⁴யோऽப்யணிமாத்³யாஶ்ச கரஸ்தா:²ஸர்வதே³வதா: ।
ஏதத்கவசபாடே²ன தே³வேந்த்³ரோ யோகி³ராட்³ப⁴வேத் ॥ 3॥
ரு’ஷயோ யோகி³ன:ஸர்வே ஜடிலா: குலபை⁴ரவா: ।
ப்ராத:காலே த்ரிவாரம் ச மத்⁴யாஹ்னே வாரயுக்³மகம் ॥ 4॥
ஸாயாஹ்னே வாரமேகந்து படே²த்கவசமேவ ச ।
படே²தே³வம் மஹாயோகீ³ குண்ட³லீத³ர்ஶனம் ப⁴வேத் ॥ 5॥
ௐஅஸ்யஶ்ரீகுலகுண்ட³லீகவசஸ்ய ப்³ரஹ்மேந்த்³ர ரு’ஷி: ।
கா³யத்ரீ ச²ந்த:³ । குலகுண்ட³லீ தே³வதா । ஸர்வாபீ⁴ஷ்டஸித்³த்⁴யர்தே²
வினியோக:³ ।
ௐ ஈஶ்வரீ ஜக³தாம் தா⁴த்ரீ லலிதா ஸுந்த³ரீ பரா ।
குண்ட³லீ குலரூபா ச பாது மாம் குலசண்டி³கா ॥ 6॥
ஶிரோ மே லலிதா தே³வீ பாதூக்³ராக்²யா கபோலகம் ।
ப்³ரஹ்மமந்த்ரேண புடிதா ப்⁴ரூமத்⁴யம் பாது மே ஸதா³ ॥ 7॥
நேத்ரத்ரயம் மஹாகாலீ காலாக்³னிப⁴க்ஷிகாஶிகா²ம் ।
த³ந்தாவலீம் விஶாலாக்ஷீ ஓஷ்ட²மிஷ்டானுவாஸினீ ॥ 8॥
காமபீ³ஜாத்மிகா வித்³யா அத⁴ரம் பாது மே ஸதா³ ।
லு’யுக³ஸ்தா² க³ண்ட³யுக்³மம் மாயா விஶ்வா ரஸப்ரியா ॥ 9॥
பு⁴வனேஶீ கர்ணயுக்³மம் சிபு³கம் க்ரோத⁴காலிகா ।

॥ஶ்ரீகுலகுண்ட³லீகவசஸ்தோத்ரம் அத²வா கந்த³வாஸினீகவசம் ॥

கபிலா மே க³லம் பாது ஸர்வபீ³ஜஸ்வரூபிணீ ॥ 10॥
மாத்ரு’காவர்ணபுடிதா குண்ட³லீ கண்ட²மேவ ச ।
ஹ்ரு’த³யம் காலப்ரு’த்²வீ ச கங்காலீ பாது மே முக²ம் ॥ 11॥
பு⁴ஜயுக்³மம் சதுர்வர்கா³ சண்ட³தோ³ர்த்³த³ண்ட³க²ண்டி³னீ ।
ஸ்கந்த⁴யுக்³மம் ஸ்கந்த³மாதா ஹாலாஹலக³தா மம ॥ 12॥
அங்கு³ல்யக்³ரம் குலானந்தா³ஶ்ரீவித்³யா நக²மண்ட³லம் ।
காலிகா பு⁴வனேஶானீ ப்ரு’ஷ்ட²தே³ஶம் ஸதா³வது ॥ 13॥
பார்ஶ்வயுக்³மம் மஹாவீரா வீராஸனத⁴ராப⁴யா ।
பாது மாம் குலத³ர்ப⁴ஸ்தா² நாபி⁴முத³ரமம்பி³கா ॥ 14॥
கடிதே³ஶம் பீட²ஸம்ஸ்தா² மஹாமஹிஷகா⁴தினீ ।
லிங்க³ஸ்தா²னம் மஹாமுத்³ரா ப⁴க³ம் மாலாமனுப்ரியா ॥ 15॥
ப⁴கீ³ரத²ப்ரியா தூ⁴ம்ரா மூலாதா⁴ரம் க³ணேஶ்வரீ ।
சதுர்த³லம் கக்ஷ்யபூஜ்யா த³லாக்³ரம் மே வஸுந்த⁴ரா ॥ 16॥
ஶீர்ஷம் ராதா⁴ ரணாக்²யா ச ப்³ரஹ்மாணீ பாது மே முக²ம் ।
மேதி³னீ பாது கமலா வாக்³தே³வீ பூர்வக³ம் த³லம் ॥ 17॥
சே²தி³னீ த³க்ஷிணே பாது பாது சண்டா³ மஹாதபா ।
சந்த்³ரக⁴ண்டா ஸதா³ பாது யோகி³னீ வாருணம் த³லம் ॥ 18॥
உத்தரஸ்த²ம் த³லம் பாது ப்ரு’தி²வீமிந்த்³ரபாலிதா ।
சதுஷ்கோணம் காமவித்³யா ப்³ரஹ்மவித்³யாப்³ஜகோணகம் ॥ 19॥
அஷ்டஶூலம் ஸதா³ பாது ஸர்வவாஹனவாஹனா ।
சதுர்பு⁴ஜா ஸதா³ பாது டா³கினீ குலசஞ்சலா ॥ 20॥
மேட்⁴ரஸ்தா² மத³னாதா⁴ரா பாது மே சாருபங்கஜம் ।
ஸ்வயம்பூ⁴லிங்க³ சார்வாகா கோடராக்ஷீ மமாஸனம் ॥ 21॥
கத³ம்ப³வனமாபாது கத³ம்ப³வனவாஸினீ ।
வைஷ்ணவீ பரமா மாயா பாது மே வைஷ்ணவம் பத³ம் ॥ 22॥
ஷட்³த³லம் ராகிணீ பாது ராகிணீ காமவாஸினீ ।
காமேஶ்வரீ காமரூபா ஶ்ரீக்ரு’ஷ்ணம் பீதவாஸஸம் ॥ 23॥

॥ஶ்ரீகுலகுண்ட³லீகவசஸ்தோத்ரம் அத²வா கந்த³வாஸினீகவசம் ॥

வனமாலா வனது³ர்கா³ஶங்க²ம் மே ஶங்கி²னீஶிவா ।
சக்ரம் சக்ரேஶ்வரீ பாது கமலாக்ஷீ க³தா³ம் மம ॥ 24॥
பத்³மம் மே பத்³மக³ந்தா⁴ ச பத்³மமாலா மனோஹரா ।
ராதி³லாந்தாக்ஷரம் பாது லாகினீ லோகபாலினீ ॥ 25॥ (காதி³லாந்தாக்ஷரம்)
ஷட்³த³லேஸ்தி²ததே³வாம்ஶ்சபாதுகைலாஸவாஸினீ । (ஷட்³வர்க³ஸ்தி²ததே³வீஶ்ச)
அக்³னிவர்ணாஸதா³ பாது க³ணம் மே பரமேஶ்வரீ ॥ 26॥
மணிபூரம் ஸதா³ பாது மணிமாலாவிபூ⁴ஷணா ।
த³ஶாபத்ரம் த³ஶவர்ணம் டா³தி³பா²ந்தம் த்ரிவிக்ரமா ॥ 27॥
பாது நீலா மஹாகாலீ ப⁴த்³ரா பீ⁴மா ஸரஸ்வதீ ।
அயோத்⁴யாவாஸினீ தே³வீ மஹாபீட²னிவாஸினீ ॥ 28॥
வாக்³ப⁴வாத்³யா மஹாவித்³யா குண்ட³லீ காலகுண்ட³லீ ।
த³ஶச்ச²த³க³தம் பாது ருத்³ரம் ருத்³ராத்மகம் மம ॥ 29॥
ஸூக்ஷ்மாத்ஸூக்ஷ்மதரா பாது ஸூக்ஷ்மஸ்தா²னனிவாஸினீ ।
ராகிணீ லோகஜனனீ பாது கூடாக்ஷரஸ்தி²தா ॥ 30॥
தைஜஸம் பாது நியதம் ரஜகீ ராஜபூஜிதா ।
விஜயா குலபீ³ஜஸ்தா² தவர்க³ம் திமிராபஹா ॥ 31॥
மந்த்ராத்மிகா மணிக்³ரந்தி²பே⁴தி³னீ பாது ஸர்வதா³ ।
க³ர்ப⁴தா³தா ப்⁴ரு’கு³ஸுதா பாது மாம் நாபி⁴வாஸினீ ॥ 32॥
நந்தி³னீ பாது ஸகலம் குண்ட³லீ காலகம்பிதா ।
ஹ்ரு’த்பத்³மம் பாது காலாக்²யா தூ⁴ம்ரவர்ணா மனோஹரா ॥ 33॥
த³லத்³வாத³ஶவர்ணம் ச பா⁴ஸ்கரீ பா⁴வஸித்³தி⁴தா³ ।
பாது மே பரமா வித்³யா கவர்க³ம் காமசாரிணீ ॥ 34॥
சவர்க³ம் சாருவஸனாவ்யாக்⁴ராஸ்யா டங்கதா⁴ரிணீ ।
சகாரம் பாது க்ரு’ஷ்ணாக்²யா காகினீம் பாது காலிகா ॥ 35॥
டகுராங்கீ³ டகாரம் மே ஜீவபா⁴வா மஹோத³யா ।
ஈஶ்வரீ பாது விமலா மமஹ்ரு’த்பத்³மவாஸினீ ॥ 36॥
கர்ணிகாம் காலஸந்த³ர்பா⁴ யோகி³னீ யோக³மாதரம் ।

॥ஶ்ரீகுலகுண்ட³லீகவசஸ்தோத்ரம் அத²வா கந்த³வாஸினீகவசம் ॥

இந்த்³ராணீ வாருணீ பாது குலமாலா குலாந்தரம் ॥ 37॥
தாரிணீ ஶக்திமாதா ச கண்ட²வாக்யம் ஸதா³வது ।
விப்ரசித்தா மஹோக்³ரோக்³ரா ப்ரபா⁴ தீ³ப்தா க⁴னாஸனா ॥ 38॥
வாக்ஸ்தம்பி⁴னீ வஜ்ரதே³ஹா வைதே³ஹீவ்ரு’ஷவாஹினீ ।
உன்மத்தானந்த³சித்தா ச க்ஷணோஶீஶா ப⁴கா³ந்தரா ॥ 39॥
மம ஷோட³ஶபத்ராணி பாது மாத்ரு’தனுஸ்தி²தா । (மாதுலஸம்ஸ்தி²தா)
ஸுரான் ரக்ஷது வேத³ஜ்ஞா ஸர்வபா⁴ஷா ச கர்ணிகாம் ॥ 40॥
ஈஶ்வரார்தா⁴ஸனக³தா ப்ரபாயான்மே ஸதா³ஶிவம் ।
ஶாகம்ப⁴ரீ மஹாமாயா ஸாகினீ பாது ஸர்வதா³ ॥ 41॥
ப⁴வானீ ப⁴வமாதா ச பாயாத்³ப்⁴ரூமத்⁴யபங்கஜம் ।
த்³வித³லம் வ்ரதகாமாக்²யா அஷ்டாங்க³ஸித்³தி⁴தா³யினீ ॥ 42॥
பாது நாஸாமகி²லானந்தா³ மனோரூபா ஜக³த்ப்ரியா ।
லகாரம் லக்ஷணாக்ராந்தா ஸர்வலக்ஷணலக்ஷணா ॥ 43॥
க்ரு’ஷ்ணாஜினத⁴ரா தே³வீக்ஷகாரம் பாது ஸர்வதா³ ।
த்³வித³லஸ்த²ம் ஸர்வதே³வம் ஸதா³ பாது வரானனா ॥ 44॥
ப³ஹுரூபா விஶ்வரூபா ஹாகினீ பாது ஸம்ஸ்தி²தா ।
ஹராபரஶிவம் பாது மானஸம் பாது பஞ்சமீ ॥ 45॥
ஷட்சக்ரஸ்தா²ஸதா³ பாது ஷட்சக்ரகுலவாஸினீ ।
அகாராதி³க்ஷகாராந்தா பி³ந்து³ஸர்க³ஸமன்விதா ॥ 46॥
மாத்ரு’காணாம் ஸதா³ பாது குண்ட³லீ ஜ்ஞானகுண்ட³லீ ।
தே³வகாலீ க³திப்ரேமா பூர்ணா கி³ரிதடம் ஶிவா ॥ 47॥
உட்³டீ³யானேஶ்வரீ தே³வீஸகலம் பாது ஸர்வதா³ ।
கைலாஸபர்வதம் பாது கைலாஸகி³ரிவாஸினீ ॥ 48॥
பாது மே டா³கினீஶக்திர்லாகினீ ராகிணீ கலா ।
ஸாகினீஹாகினீ தே³வீஷட்சக்ராதீ³ன் ப்ரபாது மே ॥ 49॥
கைலாஸாக்²யம் ஸதா³ பாது பஞ்சானனதனூத்³ப⁴வா ।
ஹிரண்யவர்ணா ரஜனீ சந்த்³ரஸூர்யாக்³னிப⁴க்ஷிணீ ॥ 50॥

4 sanskritdocuments.org



॥ஶ்ரீகுலகுண்ட³லீகவசஸ்தோத்ரம் அத²வா கந்த³வாஸினீகவசம் ॥

ஸஹஸ்ரத³லபத்³மம் மே ஸதா³ பாது குலாகுலா ।
ஸஹஸ்ரத³லபத்³மஸ்தா²தை³வதம் பாது கே²சரீ ॥ 51॥
காலீ தாரா ஷோட³ஶாக்²யா மாதங்கீ³ பத்³மவாஸினீ ।
ஶஶிகோடிக³லத்³ரூபா பாது மே ஸகலம் தம: ॥ 52॥
வனே கோ⁴ரே ஜலே தே³ஶே யுத்³தே⁴வாதே³ஶ்மஶானகே ।
ஸர்வத்ர க³மனே ஜ்ஞானே ஸதா³ மாம் பாது ஶைலஜா ॥ 53॥
பர்வதே விவிதா⁴யாஸேவினாஶே பாது குண்ட³லீ ।
பாதா³தி³ப்³ரஹ்மரந்த்⁴ராந்தம் ஸர்வாகாஶம் ஸுரேஶ்வரீ ॥ 54॥
ஸதா³ பாது ஸர்வவித்³யா ஸர்வஜ்ஞானம் ஸதா³ மம ।
நவலக்ஷமஹாவித்³யா த³ஶதி³க்ஷு ப்ரபாது மாம் ॥ 55॥
இத்யேதத்கவசம் தே³விகுண்ட³லின்யா: ப்ரஸித்³தி⁴த³ம் ।
யே பட²ந்தி த்⁴யானயோகே³ யோக³மார்க³வ்யவஸ்தி²தா: ॥ 56॥
தே யாந்தி முக்திபத³வீமைஹிகே நாத்ர ஸம்ஶய: ।
மூலபத்³மே மனோயோக³ம் க்ரு’த்த்வா ஹ்ரு’தா³ஸனஸ்தி²த: ॥ 57॥
மந்த்ரம் த்⁴யாயேத்குண்ட³லினீம்மூலபத்³மப்ரகாஶினீம் ।
த⁴ர்யோத³யாம் த³யாருடா⁴மாகாஶஸ்தா²னவாஸினீம் ॥ 58॥
அம்ரு’தானந்த³ரஸிகாம் விகலாம் ஸுகலாம் ஶிதாம் ।
அஜிதாம் ரக்தரஹிதாம் விஶக்தாம் ரக்தவிக்³ரஹாம் ॥ 59॥
ரக்தனேத்ராம் குலக்ஷிப்தாம் ஜ்ஞானாஞ்ஜனஜயோஜ்ஜ்வலாம் ।
விஶ்வாகாராம் மனோரூபாம் மூலே த்⁴யாத்த்வா ப்ரபூஜயேத் ॥ 60॥
யோ யோகீ³ குருதே ஏவம் ஸஸித்³தோ⁴ நாத்ர ஸம்ஶய: ।
ரோகீ³ ரோகா³த்ப்ரமுச்யேத ப³த்³தோ⁴முச்யேத ப³ந்த⁴னாத் ॥ 61॥
ராஜ்யம் ஶ்ரியமவாப்னோதி ராஜ்யஹீன: படே²த்³யதி³ ।
புத்ரஹீனோ லபே⁴த்புத்ரம் யோக³ஹீனோ ப⁴வேத்³வஶீ ॥ 62॥
கவசம் தா⁴ரயேத்³யஸ்துஶிகா²யாம் த³க்ஷிணே பு⁴ஜே ।
வாமா வாமகரே த்⁴ரு’த்த்வா ஸர்வாபீ⁴ஷ்டமவாப்னுயாத் ॥ 63॥
ஸ்வர்ணே ரௌப்யே ததா² தாம்ரே ஸ்தா²பயித்த்வா ப்ரபூஜயேத் ।

॥ஶ்ரீகுலகுண்ட³லீகவசஸ்தோத்ரம் அத²வா கந்த³வாஸினீகவசம் ॥

ஸர்வதே³ஶே ஸர்வகாலே படி²த்வா ஸித்³தி⁴மாப்னுயாத் ॥ 64॥
ஸ பூ⁴யாத்குண்ட³லீபுத்ரோ நாத்ர கார்யா விசாரணா ॥ 65॥
॥இதிஶ்ரீருத்³ரயாமலேஉத்தரதந்த்ரேமஹாதந்த்ரோத்³தீ³பனேஸித்³தி⁴வித்³யாப்ரகரணே
ஷட்சக்ரப்ரகாஶே பை⁴ரவீபை⁴ரவஸம்வாதே³ கந்த³வாஸினீகவசம்
அத²வா குலகுண்ட³லினீகவசம் ஸம்பூர்ணம் ॥

